
ᖃᐅᔨᒪᔭᕆᐊᖃᓪᓚᕆᒃᑐᖅ! ᕼᐋᒻᒪᓚᒃᑯᑦ ᐊᒻᒪ 
ᐸᓖᓯᒃᑯᑦ ᓄᓇᔅᓯᓐᓂ ᐊᑦᑕᕐᓇᔾᔭᐃᒃᑯᑎᖃᒐᔪᒃᑐᑦ,  
ᓲᕐᓗ ᒫᓃᑉᐳᖔᕈᑎᓂᒃ, ᐊᑐᕈᓐᓇᖅᑕᑦᓯᓐᓂᒃ. 

ᖃᐅᔨᒪᔭᕆᐊᖃᓪᓚᕆᒃᑐᑦ! ᓴᕕᒡᒌᓐᓇᖃᑦᑕᕆᑦ. 
ᐃᓄᖕᒥᑦ ᓄᓗᐊᖅᑐᖃᑲᓪᓚᖕᓂᖅᐸᑦ, ᓴᕕᒃ 
ᐊᑑᑎᒐᔭᖅᑐᖅ ᐲᕐᓂᐊᕐᓗᒍ.

ᐊᑦᑕᕐᓇᖅᑕᐃᓕᒪᓂᖅ

ᐊᑦᑕᕐᓇᖅᑕᐃᓕᒪᓂᖅ ᐃᖃᓗᒐᓱᖕᓂᐊᕐᓗᓂ 
ᖃᐅᔨᒪᔭᕆᐊᖃᒻᒪᕆᒃᐳᖅ. ᓄᓇᓕᑦᓯᓐᓂ 
ᐊᐅᓪᓚᓚᐅᖏᓐᓂᕐᓂᒃ:

     •    �ᓯᓚᓐᓂᐊᖅᑳᕐᓗᑎᑦ. ᓯᓚᕐᓂᕐᓘᑉᐸᑦ 
ᐃᖃᓗᒐᓱᖕᓂᕐᒥ ᐊᑦᑕᕐᓇᖅᑎᑦᑎᔪᓐᓇᕐᒪᑦ.

 
     •    �ᐃᖏᕐᕋᓃᑦ ᖃᐅᔨᒪᒋᐊᕐᓗᒋᑦ.  

ᐅᓕᓕᖅᑎᓪᓗᒍ ᓈᒻᒪᓈᕈᒪᖏᓐᓇᕕᐅᒃ 
ᓄᓈᕈᓐᓇᐃᓪᓕᓗᑎᓪᓗ.

     •    �ᓇᓗᓇᐃᕐᓗᒋᑦ ᓇᒃᓴᕆᐊᓕᒃᑎᑦ. 
ᓂᕿᒡᒋᕐᓂᖅᓴᐅᓗᑎᑦ, ᒑᓯ, ᐃᒥᖅ,  
ᐊᓐᓄᕌᓪᓗ ᐅᖅᑰᔪᑦ ᓇᓪᓕᐅᒃᑯᒫᕆᓗᒋᑦ.

 
     •    �ᖃᖓᑦᑕᖅᑎᑕᐅᓯᒪᔪᖅ ᐅᖄᓚᐅᑦ ᐊᒻᒪ 

ᒫᓃᑉᐳᖔᕈᑦ.

     •    �ᐅᖅᑰᔪᓂᒃ ᐊᓐᓄᕌᑦᑎᐊᖅᓯᒪᓂᖅ.

     •    �ᓄᓇᓕᖕᒦᑦᑐᒥᑦ ᐅᖃᐅᔾᔨᓂᐊᖅᐳᑎᑦ 
ᓇᒧᖖᒐᕐᓂᐊᕐᒪᖔᖅᐱᑦ ᐱᖃᑎᑎᓪᓗ  
ᖃᖓᓗ ᐅᑎᕐᓂᐊᕐᒪᒑᑦᓯ.

ᐃᖃᓗᒐᓲᓰᑦ

ᓄᓗᔾᔨᕐᓂᖅ ᐊᐅᔭᒃᑯᑦ ᐅᑭᐅᒃᑯᓪᓗ

ᓄᓇᕗᒻᒥᐅᑦ ᓄᓗᐊᓂᒃ ᐊᑐᓲᖑᕗᑦ  
ᒪᓯᖏᑦᑎᒍᑦ ᓄᓗᐊᖅᓯᔾᔪᑎᓂᒃ  
ᐃᖃᓗᓵᕐᓂᐊᕐᒪᑕ. ᐳᑦᑕᖅᑯᑎᖃᓲᑦ ᓄᓗᐊᑦ  
ᖄᖓᒍᑦ. ᐊᑖᒍᓪᓕ ᐃᑦᑕᖁᑎᖃᖅᑐᑎᒃ, 
ᑭᕕᐅᒪᓂᐊᕐᒪᑕ ᐃᖅᑲᖅᐸᓯᐊᓄᑦ ᐃᒫᓂ 
ᐊᕙᓗᕈᖅᓯᒪᓂᐊᕐᒪᑦ.

1.	� ᓂᖏᑎᒋᐊᕐᓂᐊᖅᐸᑕᑎᑦ ᐊᒃᑐᓈᕐᒧᑦ  
ᕿᓚᒡᓗᒍ ᓄᓗᐊᖅ ᓯᔭᖅᐸᓯᒃᑐᒧᑦ.  
ᐊᒃᑐᓈᖅ ᕿᓚᓪᓗᒍ ᐅᔭᕋᑯᔅᓱᒧᑦ  
ᓯᒡᔭᒦᑦᑐᒧᑦ. ᐃᓱᐊ ᓴᑦᑎᑦᑐᒦᓐᓂᐊᖅᑐᖅ 
ᐊᖏᔪᒥᒃ, ᑕᖅᓴᐅᔪᒥᒃ ᐳᒃᑕᖅᑯᓯᕐᓗᒍ.

2.	� ᑕᐃᒪ, ᐃᑦᑕᖅᑯᑎᒋᒃᑲᓐᓂᕐᓂᐊᖅᑐᒥᒃ  
ᕿᓚᒃᓯᓗᑎᑦ, ᓲᕐᓗ ᐅᔭᕋᖕᒥᑦ, ᓄᓗᐊᖅᐱᑦ 
ᐊᑖᖑᑦ, ᑕᐃᒫᒃ ᓄᓗᐊᑎᑦ  
ᓂᒐᕕᓐᓂᐊᖏᒻᒪᑕ, ᒪᓪᓕᕋᓗᐊᖅᐸᑦ. 

3.	� ᓄᓗᐊᑎᑦ ᑕᑯᓂᐊᖅᐸᓪᓗᒋᑦ ᐅᓪᓗᖅ 
ᐊᑕᐅᓯᐊᕐᓗᒍ ᒪᕐᕈᐊᖅᑎᕐᓗᒍᓘᓐᓃᑦ. 
ᖃᐅᔨᒋᐊᖃᑦᑕᒃᑭᑦ ᐃᓐᓇᕐᒥᑦ  
ᐱᖃᑎᖃᕐᓗᑎᑦ! ᐅᒥᐊᖖᒐᕐᒧᑦ 
ᐃᒫᓂ ᖃᐅᔨᒋᐊᖃᑦᑕᕈᓐᓇᖅᑕᑎᑦ 
ᐃᒃᑲᑦᑐᒦᑉᐸᑕ ᑲᒥᐊᓗᑯᑖᒃᓯᒪᓗᑎᑦ 
ᖃᐅᔨᒋᐊᖃᑦᑕᕈᓐᓇᖅᑕᑎᑦ. 
ᐳᑦᑕᖅᑯᓯᖅᓯᒪᐃᓐᓇᕐᓂᐊᖅᐳᑎᑦ 
ᐃᒫᓅᕐᓂᐊᑐᐊᕌᖓᕕᑦ. 

ᓄᓇᕗᒻᒥ ᐃᖃᓗᒐᓱᖕᓂᖅ

ᐃᓄᐃᑦ ᐊᕐᕌᒍᒐᓵᓗᖕᓂᒃ  
ᐃᖃᓗᒐᓱᖃᑦᑕᖅᓯᒪᖕᒪᑕ ᓱᓕ ᐅᓪᓗᒥ ᑲᔪᓯᔪᖅ. 
ᐊᕐᕌᒍᒥ ᖃᓄᐃᑦᑑᒐᓗᐊᖅᐸᑦ, ᓄᓇᕗᒻᒥ  
ᑭᒃᑯᓕᒫᑦ ᖁᕕᐊᓱᒍᓐᓇᕐᒪᑕ!

ᐃᖃᓗᒐᓱᖃᑦᑕᕐᓂᖅ ᓂᕿᖃᑦᑎᐊᕐᓇᖅᐳᖅ 
ᐃᓄᓕᖅᑕᓂᒃ. ᐃᖃᓗᒐᓱᖃᑦᑕᕐᓗᓂ  
ᖁᕕᐊᓇᕈᓐᓇᖅᑐᑦ. ᑕᑯᓂᐊᕋᕕᑦ ᖃᓄᐃᑦᑐᓂᒃ 
ᐸᐱᕈᓕᖕᓂᒃ ᐱᓂᐊᕐᒪᖕᒑᖅᐱᑦ ᖃᓄᑎᒋᓗ 
ᐊᖏᑎᒋᓂᐊᕐᒪᖔᑦ ᐃᖃᓗᒃᑕᐃᑦ. ᐃᖃᓗᒐᓱᖕᓂᖅ 
ᐊᒃᑐᐊᑦᑎᐊᖅᑎᑦᑎᔪᓐᓇᖅᐳᑦ ᐃᓕᖅᑯᓯᕐᓄᑦ 
ᓯᕗᓕᑦᑎᓐᓄᓪᓗ ᐊᑐᖅᑕᕕᓂᕐᓄᑦ. 

ᑐᑭᓯᒋᐊᕈᑎ ᑖᓐᓇ ᑕᑯᑎᑦᑎᓂᐊᖅᑐᖅ 
ᐊᑦᑕᕐᓇᔾᔭᐃᖅᓯᒪᓂᕐᒥᒃ ᐃᖃᓗᒐᓱᒃᑎᓪᓗᑎᑦ. 
ᐊᔾᔨᒌᖏᑦᑐᓂᒡᓗ ᓄᓇᕗᒻᒥ ᐃᖃᓗᒐᓲᓯᕐᓂᒃ 
ᑕᑯᑎᑦᑎᓂᐊᕆᕗᖅ:

     •    ᓄᓗᐊᑎᒍᑦ

     •    ᐊᐅᓚᓴᕐᓂᒃᑯᑦ

     •    ᐃᖅᑲᑦᑕᕐᓂᒃᑯᑦ

     •    ᓴᐳᓂᓐᓂᐊᕐᓂᒃᑯᑦ

1 2 4 5

ᐃᖃᓗᒐᓲᓰᑦ 

ᑎᑎᕋᖅᑐᖅ 
ᑲᐃᓚᐱ ᒪᒃᑖᓄᓪᑦ

ᐃᖃᓪᓕᐊᖅᓯᒪᑎᓪᓗᑎᑦ:

     •   ᐃᓄᑑᓗᑎᑦ ᐱᖃᑎᖃᖏᓪᓗᑎᑦ  
      ᐃᖃᓪᓕᐊᖅᑕᐃᓖᑦ,  
      ᑕᑯᒃᓴᐅᔪᒦᖃᑦᑕᐅᑏᓐᓇᕐᓂᐊᖅᐳᓯ.

     •   �ᐳᑦᑕᖅᑯᓯᖅᓯᒪᕙᓪᓗᑎᓪᓗ  
ᐅᒥᐊᖅᑐᕐᓂᐊᑐᐊᕌᖓᔅᓯ. ᓯᔾᔭᒦᑎᓪᓗᑎᑦ 
ᐳᒃᑕᖅᑯᑎᖅᓯᒪᖃᑦᑕᕆᑦ  
ᐳᐃᔾᔭᒃᑳᓘᖖᒋᑐᐊᕈᕕᑦ.

     •   ᓯᑯᒦᑎᓪᓗᑎᑦ ᐅᔾᔨᖅᓱᑦᑎᐊᖃᑦᑕᕆᑦ.  
      ᐊᐅᓪᓚᕐᓂᐊᕌᖓᕕᑦ ᐃᓐᓇᕐᒥᑦ  
      ᐱᖃᑎᖃᖃᑦᑕᕆᑦ ᖃᐅᔨᒪᔪᒥᒃ ᓯᑰᑉ  
      ᖃᓄᐃᑦᑑᓂᖓᓂᒃ.

     •   ᐊᕙᑏᑦ ᖃᐅᔨᒪᒋᐊᕐᓗᒍ  
      ᓇᓄᖅᑕᖃᓕᖏᒃᑲᓗᐊᕐᒪᖔᓪᓗ.  
      ᐱᖃᑎᒌᓯᒍᑦ ᐸᕐᓇᒃᓯᒪᓂᐊᖅᐳᓯ  
      ᓇᓄᖅᑕᖃᑲᓪᓚᒃᑐᕕᓂᐅᒃᐸᑦ.

ᓄᓗᔾᔨᕐᓂᖅ ᐅᑭᐅᒃᑯᑦ ᐅᐱᕐᖔᒃᑯᓪᓗ

1.	� ᐃᓐᓇᕐᒥᒃ ᐱᖃᑎᖃᕐᓗᑎᑦ, ᑭᓪᓚᐃᒋᑦ  
ᓯᑯᒥ ᑑᕐᒧᑦ ᑲᐃᕘᑎᒧᓪᓘᓐᓃᑦ.

2.	� ᐊᒃᑐᓈᒥᒃ ᐱᓗᑎᑦ ᓄᓗᐊᕐᓂᑦ  
ᑕᑭᓂᖅᓴᒥᒃ. ᐊᒃᑐᓈᑉ ᐃᓱᐊᑕ ᐃᒡᓗᐊ 
ᕿᓚᒡᓗᒍ ᐱᓲᑎᒧᑦ ᐃᒡᓗᐊ ᓄᓗᐊᒧᑦ 
ᕿᓚᒡᓗᒍ.

3.	� ᐊᒡᓗᐊᕐᒧᑦ ᐱᓲᑎ ᑲᐃᒥᐅᑎᓗᒍ 
ᑐᕌᖓᒋᐊᕐᓗᓂ ᐅᐸᖁᔭᕐᓄᑦ.  
ᓄᓱᐊᕌᕐᔪᑲᑕᒡᓗᒍ ᐱᓲᑎ ᐱᓱᖕᓂᐊᕐᒪᑦ  
ᓯᑰᑉ ᐊᑖᒍᑦ. 

4.	� ᑕᐃᒪᐃᓕᐅᖅᑐᖃᖅᑎᓪᓗᒍ ᐃᓄᐃᑦ  
ᐊᓯᖏᑦ ᓈᓚᒐᓱᐊᕐᓂᐊᖅᑐᑦ ᐱᓲᑎᒥᒃ 
ᓯᑰᑉ ᐊᑖᒎᖅᑐᒥᒃ ᕿᑦᑐᑳᕝᕙᓗᒃᑐᒥᒃ 
ᖃᐅᔨᓇᓱᐊᖅᑐᑦ ᓇᒦᓕᕐᒪᖔᑦ.  
ᐊᑐᕈᓐᓇᕐᒥᔪᑎᑦ ᓇᓂᓯᔾᔪᑎᓂᒃ  
ᕚᑕᓖᓕᖕᓂᒃ ᐅᕝᕙᓘᓐᓃᑦ ᖃᐅᒻᒪᒃᑕᔫᓂᒃ 
ᓇᓂᓂᐊᕋᕕᐅᒃ ᐱᓲᑎ. 

ᐊᐅᓚᓴᕐᓂᖅ ᐅᑭᐅᒃᑯᑦ ᐅᐱᕐᖕᒑᒃᑯᓪᓗ

1.	� ᓯᑯᒥ ᖁᓐᓂᖅᓯᐅᕐᓗᑎᑦ  
ᐅᕝᕙᓘᓐᓃᑦ ᑑᕐᓗᑎᑦ ᑲᐃᕗᕐᓗᑎᓪᓘᓐᓃᑦ.

2.	� ᐃᓴᒃᑕᐅᑎᒃᓴᒥᒃ ᕿᔪᖕᒥᒃ ᐱᓗᑎᑦ 
ᐅᔪᒃᑯᐊᒃᓴᒥᒃ ᓂᒪᐅᔾᔨᕕᒋᓗᒍ. 

3.	� ᐅᔪᒃᑯᐊᑉ ᐃᓱᐊᓄᑦ ᕿᐱᔾᔭᐃᒃᑯᑎᒥᒃ 
ᕿᓚᒃᓯᓗᑎᑦ ᓂᒃᓯᑲᖅᑕᐅᑎᓕᕐᓗᒍ. 
ᓂᒃᓯᑲᖅᑕᐅᑦ ᐃᒫᓅᖅᑎᓪᓗᒍ ᐊᒡᓗᐊᒃᑯᑦ  
ᓯᑰᑉ ᐊᑎᑦᑎᐊᖓᓂ ᐃᖅᑲᖓᓅᕈᓐᓇᖅᑐᖅ.  
ᐃᒪᖅ ᑲᑭᐊᒃᑑᔪᓐᓇᖅᑐᖅ.

4.	� ᖁᒻᒧᒃᑕᖅᑎᓪᓗᒍ ᐊᐅᓚᓴᐅᑏᑦ.  
ᐊᐅᓚᑎᑕᐃᑦ  
ᑕᐃᒫᓪᓗᐊᖏᓐᓇᖅᑎᑦᑐᓐᓇᖅᑕᐃᑦ. 
ᐊᐅᓚᑎᒃᑲᕕᐅᒃ ᐃᖃᓗᖕᒧᑦ  
ᑕᑯᔭᐅᓂᐊᖅᑐᖅ. ᐃᖃᓗᖕᒧᑦ ᑮᔭᐅᑉᐸᑦ, 
ᐊᒧᕋᔮᔾᔫᒥᓂᐊᖅᐸᑦ ᓱᑲᖓᑏᓐᓇᕐᓗᒍ.

 

ᓄᖅᑲᕈᑎ

ᖃᖓᑐᐃᓐᓇᖅ ᐃᖃᓗᒐᓱᒍᓐᓇᖅᐳᑎᑦ.  
ᐃᓕᑦᑎᓗᑎᑦ ᐃᖃᓗᒐᓱᓕᒪᔪᓂᒃ.  
ᖃᓄᐃᓕᐅᕐᒪᖔᑕ ᑕᑯᓐᓇᖅᐸᓪᓗᒋᑦ  
ᓈᓚᒃᐸᓪᓗᒋᓪᓗ ᐅᓂᒃᑳᖏᑦ. ᐃᖅᑲᐅᒪᒋᑦ, 
ᐃᖃᓗᒃᑯᕕᑦ ᐱᕐᔪᐊᖅᐳᑎᑦ.  
ᖁᕕᐊᓇᕐᓂᓪᓚᑦᑖᖓᓕ ᓄᓇᒥ ᐊᓃᕐᓗᓂ 
ᐱᖃᑎᖕᓂᒃ ᐃᓚᖕᓂᓪᓗ, ᐃᓐᓇᕐᓂᓪᓗ  
ᐱᖃᑎᖃᕐᓗᓂ. 

ᐃᒃᐱᒋᑦᑎᐊᖏᓐᓇᖅᐸᓪᓗᒍ ᐊᕙᑎᕗᑦ. 
ᖃᐅᔨᒪᔭᑐᖃᐃᑦ ᐅᖃᐅᔾᔨᖕᒪᑕ ᓄᓇ ᐊᒻᒪ  
ᐃᒪᖅ ᓴᓗᒪᑎᓪᓗᒋᑦ. ᓴᓂᖅᑎᑦ 
ᐊᖏᕐᕋᐅᑏᓐᓇᖅᐸᓪᓗᒋᑦ ᐃᖃᓗᒃᐸᖏᓪᓗᑎᓪᓗ 
ᐱᔭᕆᐊᖃᖅᑕᕕᑦ ᐅᖓᑖᓄᑦ.

ᖃᐅᔨᒪᔭᕆᐊᖃᓪᓚᕆᒃᑐᖅ, ᖁᕕᐊᓱᖕᓂᐊᖅᐳᑎᑦ 
ᐊᑦᑕᕐᓇᖅᑕᐃᓕᒪᓗᑎᓪᓗ!

5.	� ᓇᓂᒍᕕᐅᒃ ᐱᓲᑎ, ᐱᑕᐃᒃᑲᓐᓂᓕᕐᓗᑎᑦ 
ᐊᒧᓂᐊᕋᕕᐅᒃ ᐱᓲᑎ. ᑖᓐᓇ ᐊᒃᑐᓈᖅ 
ᐱᓲᑎᒦᕋᑖᖅᑐᖅ ᐊᒧᓕᕐᓗᒍ ᓄᓗᐊᑦ 
ᓂᖏᑦᑎᐊᕐᓂᐊᕐᒪᑕ. ᐃᓱᖏᒃ 
ᐃᑦᑕᖅᑯᓯᖅᑕᐃᓐᓇᕆᓗᒋᒃ ᓯᑰᑉ ᖄᖓᓂ.

6.	� ᓄᓗᐊᑎᑦ ᖃᐅᔨᒋᐊᕈᕕᒋᑦ,  
ᐊᒧᕙᓪᓕᐊᓗᒋᑦ.  
ᐊᒧᑦᑕᐅᑎᒋᐊᓗᒃᑕᐃᓕᒃᑭᑦ, ᐃᖃᓗᐃᑦ 
ᖁᐊᑦᑕᕐᓂᐊᕐᒪᑕ ᓄᓗᐊᓄᑦ. ᐃᖃᓗᐃᑦ 
ᐲᖅᑕᐃᓐᓇᕆᒍᕕᒋᑦ, ᐊᒃᑐᓈᖅ 
ᓄᓱᒃᑲᓐᓂᓕᕐᒥᓗᒍ ᓯᑰᑉ ᐊᑖᓄᑦ.

ᐅᓂᒃᑳᖅᑐᐊᖅ 
ᐅᓂᒃᑲᐅᓯᖃᕐᒪᑦ ᐊᒡᓗᓕᖕᒥᒃ, 
ᐸᐃᖅᓯᔨ ᑕᕐᓂᖅ ᐃᒪᐅᑉ 
ᐊᑖᓃᓲᖅ ᓴᐳᒻᒥᒃᓯᓲᖅ 
ᓇᑦᑎᕐᓂᒃ ᓇᑦᑎᐊᖏᓐᓂᒡᓗ 
ᖃᓄᐃᓕᔭᐅᔾᔭᐃᖅᓯᒪᓪᓗᒋᑦ. 
ᐊᒡᓗᓕᒃ ᐃᑲᔪᓲᖑᒋᕗᖅ 
ᐃᓄᐃᑦ ᐃᖃᓗᒐᓱᒃᑎᓪᓗᒋᑦ 
ᓂᒃᓯᑦᑎᑦᑎᓪᓗᓂ ᐃᖅᑲᓗᓂᒃ.

ᖃᐅᔨᒪᕕᑦ?

ᖃᐅᔨᒪᔭᕆᐊᖃᓪᓚᕆᒃᑐᖅ! ᓄᓗᐊᑎᑦ 
ᐃᑦᑕᖅᑯᑎᖃᑦᑎᐊᕆᐊᓖᑦ ᖁᐊᕈᑎᓂᐊᖏᒻᒪᑕ  
ᓯᑰᑉ ᐊᑖᓄᑦ. ᐃᑦᑕᖅᑯᑎᖃᑦᑎᐊᖅᐸᑕ 
ᖁᐊᕈᑎᓂᐊᖏᒻᒪᑕ ᓯᑰᑉ ᐊᑖᓄᑦ.

ᐃᖃᓗᒐᓱᖕᓂᖅ ᓴᐳᑎᓂ ᐊᐅᔭᒃᑯᑦ

ᐃᖃᓗᒐᓱᖕᓂᖅ ᓴᐳᑎᓂ ᑕᐃᔅᓱᒪᓂᑐᖄᓗᒃ 
ᐊᕐᕌᒍᒐᓛᓗᖕᓂᒃ ᐃᖃᓗᒐᓲᓯᑐᖃᐅᕗᖅ. ᓴᐳᑏᑦ 
ᓴᓇᔭᐅᓲᖑᓐᓂᖅᐳᑦ ᑰᖕᒥ ᐃᑎᓗᐊᖏᑦᑐᒥ.  
ᐅᔭᕋᐃᑦ ᖃᓕᕇᒃᓱᖅᑕᐅᓯᒪᓪᓗᑎᒃ ᑰᒃ  
ᑭᐱᓪᓗᒍ ᓯᒡᔭᖓᑕ ᐊᑭᐊᓂ ᐊᑭᐊᓄᑦ. 
ᖃᓕᕇᒃᓱᖅᓯᒪᔪᑦ ᐃᒪᐅᑉ ᖄᖓᓄᑦ ᑎᑭᐅᒪᕗᑦ. 
ᓴᐳᑏᑦ ᓴᓇᔭᐅᓲᕕᓃᑦ ᐃᖃᓗᐃᑦ  
ᒪᔪᓚᐅᖅᑎᓐᓇᒋᑦ.

ᐃᖃᓗᐃᑦ ᑕᑯᒃᓴᐅᓲᖑᒻᒪᑕ ᐃᑳᖅᐸᓪᓕᐊᔪᑦ. 
ᐃᖃᓗᐃᑦ ᓴᐳᑎᒦᓕᕌᖓᑕ, ᐃᖃᓗᒐᓱᒃᑐᑦ 
ᐊᑐᓲᖑᕗᑦ ᑲᑭᕚᖕᓂᒃ ᑲᑭᕙᒃᓯᔾᔪᑎᒋᓪᓗᒋᑦ 
ᐃᖃᓗᓂᒃ. 

ᐃᖅᑲᑦᑕᕐᓂᖅ ᐊᐅᔭᒃᑯᑦ

ᐃᖅᑲᑦᑕᖅᑐᖃᓲᖑᕗᖅ ᐊᑐᖅᑐᑎᒃ, 
ᕿᐱᔾᔭᐃᒃᑯᑎᒥᒃ, ᓂᒃᓯᑲᖅᑕᐅᒻᒥᒃ, 
ᐅᔪᒃᑯᐊᕐᒥᒃ, ᐃᖅᑲᑦᑕᐅᒻᒥᒃ, ᓂᒪᐅᔾᔨᔾᔪᒻᒥᓪᓗ. 
ᐃᖅᑲᑦᑕᖅᑐᖃᒐᔪᒃᐳᖅ ᓯᔾᔭᒥᑦ, ᐊᔾᔨᒌᖏᑦᑐᓂᒡᓗ 
ᐃᖅᑲᑦᑕᐅᑎᓂᒃ ᐊᑐᖅᑐᖃᓲᖑᕗᖅ. ᐃᖅᑲᑦᑕᐅᑎ 
ᐊᑐᕐᓗᒍ ᓂᒃᓯᑲᖅᑕᐅᑏᑦ ᐃᒫᓄᑦ ᐃᒋᓪᓗᒍ 
ᓂᒪᐅᑎᓗᒍᓗ ᓱᒃᑲᓕᓗᐊᖏᑦᑐᒥᒃ. 

ᐊᑐᕈᓐᓇᕐᒥᔪᑎᑦ ᐊᕗᖔᓗᒃ ᐃᒋᒋᐊᓕᖕᓂᒃ 
ᐊᓇᖖᒋᓂᒃ ᓂᕿᑕᖃᓲᓂᒃ, ᐊᑐᕐᓗᑎᑦ ᐊᕗᖔᓗᒃ 
ᐃᒋᒋᐊᓕᒃᓴᔭᓂᒃ ᓂᒪᐅᔾᔨᔾᔪᑎᖏᓐᓂᒡᓗ. 
ᐊᓇᖖᒋᓪᓚᕆᐅᒍᓐᓇᖅᑐᑦ ᐅᕝᕙᓘᓐᓃᑦ 
ᖁᐱᕐᕈᖖᒍᐊᖅ ᐃᖃᓗᓄᑦ ᐱᔪᒥᓇᖅᑑᒋᐊᖅᑐᖅ. 
ᐸᐱᕈᓖᑦ ᐊᔾᔨᒌᖏᑦᑐᓂᒃ ᐊᓇᖖᒋᓂᒃ ᐱᐅᒃᓴᕐᒪᑕ. 

ᐃᓄᐃᑦ ᐃᖃᓗᒐᓱᒃᐸᒃᑐᑦ 
ᐃᓱᒪᒋᔭᖃᖅᑐᐃᓐᓇᐅᕙᖕᒪᑕ ᖃᓄᐃᑦᑐᑦ 
ᐱᓇᓲᓰᑦ ᐱᐅᓂᖅᐸᐅᖕᒪᖕᒑᑕ ᓇᓂᓗ 
ᐃᖃᓗᖃᕐᓂᖅᐸᐅᓲᖑᒻᒪᖔᑦ ᓄᓇᓕᖕᓂ.  
ᐃᓐᓇᕐᓂᒃ ᐅᖃᓪᓚᖃᑎᖃᖃᑦᑕᕆᑦ 
ᐃᖃᓗᒐᓱᒃᑎᓂᒡᓗ ᖃᐅᔨᒪᔭᕐᓂᒃ.

ᐅᓂᒃᑳᖅᑐᖃᓚᐅᖅᓯᒪᖕᒪᑦ, 
ᑕᐃᒃᓱᒪᓂᐊᓗᒎᖅ, 
ᖃᐅᓗᖅᑐᖅᑎᑐᑦ 
ᕿᓚᓗᒐᖅᑎᑐᑦ ᐊᖏᑎᒋᔪᒥᒃ 
ᐃᖃᓗᒃᑕᖃᓚᐅᖅᓯᒪᖕᒪᑦ 
ᑕᐃᔭᕐᒥ ᐃᓲᕋᕐᔪᐊᖅ 
ᑕᑯᔭᐅᓚᐅᓪᓚᓲᖅ 
ᑕᓯᒐᓛᓗᖏᑕ ᐃᓚᖓᓂᒃ 
ᐅᑭᐅᖅᑕᖅᑐᒥ.

ᖃᐅᔨᒪᕕᑦ?


